
内容概要

　　《医方考》6卷，后附《脉语》2卷，明·吴崑著。
《医方考》共6卷，刊于明万历十二年(公元1584年)，收集历代较常用方’700余首，按病证分为中风
、伤寒、感冒等72门，每门下集同类方若干首；对各方“考其方药，考其见证，考其名义，考其事迹
，考其变通，考其得失，考其所以然之故”。
《脉语》，一名《脉学精华》，共2卷。
刊于1584年。
《医方考脉语》论脉简要，颇有见地。
作者对太素脉基本上持批评态度。
书末附脉案格式，是对医者诊病时书写病案所提出的具体要求。

章节摘录

　　干姜黄连黄芩人参汤　　干姜炮 黄连炮 黄芩炮 人参去芦，各三两　　伤寒误吐下，寒气内格，
食入口即吐者，此方主之。
　　不当吐下而吐下之，故日误吐下。
如用栀子、瓜蒂之类以吐，又用承气之类以下，其性皆寒，误用之，则损中气。
中气既虚且寒，便恶谷气，故食入口即吐。
入口即吐者，犹未下咽之谓也。
用于姜之辛热，所以散寒；用人参之甘温，所以补虚；复用芩、连之寒苦者，所以假之从寒而通格也
。
经曰：有假其气，则无禁也，正此之谓。
自非深得经旨，胡能通其变耶？
　　当归四逆汤　　当归去 土桂 枝芍药炒，各三两。
细辛去土 甘草炙 通草各二两 大枣廿五枚　　论曰：伤寒脉滑而厥者，里有热也，白虎汤主之；手足
厥寒，脉细欲绝者，当归四逆汤主之。
　　滑，阳脉也，故其厥为阳厥，乃火极盛，如乾之上九，亢龙有悔之象也，故用白虎。
白虎考见前。
若手足厥寒，脉细欲绝，则非白虎所宜矣。
手足厥寒，则阳气外虚，不温四末；脉细欲绝，则阴血内弱，脉行不利。
阳气外虚，故用桂枝、细辛以温其表；阴血内弱，故用当归、芍药以调其里；通草通其阴阳；大枣、
甘草和其营卫。
是证也，自表人里，虽曰传至厥阴，始终只是阳证，与寒邪直中三阴不同，故不用吴萸、姜、附辈，
而用桂枝汤加当归、细辛、通草尔。
明者自得之。
　　当归四逆加吴茱萸生姜汤　　当归去土 芍药炒 桂枝各三两。
细辛去土 甘草炙 通草各二两。
大枣廿五枚 吴茱萸三钱，泡生姜六钱。
　　论曰：若其人内有久寒者，当归四逆加吴茱萸生姜汤主之。
　　此承上文言，虽有手足厥寒，脉细欲绝证候，若其人内有久寒，则加吴茱萸、生姜以散久寒而行
阳气。
曰久寒者，陈久之寒，非时下直中之寒也明矣。
　　⋯⋯

